
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
সোনার তরী






তখন সে পুঁথি ফেলি, দুয়ারে আসন মেলি

বসি গিয়ে আপনার মনে,

কিছু করিবার নাই চেয়ে চেয়ে ভাবি তাই

দীর্ঘ দিন কাটিবে কেমনে।

মাথাটি করিয়া নীচু বসে’ বসে’ রচি কিছু

বহু যত্নে সারাদিন ধরে’,—

ইচ্ছা করে অবিরত আপনার মনােমত

গল্প লিখি একেকটি করে’।

ছােট প্রাণ, ছােট ব্যথা ছােট ঘােট দুঃখকথা

নিতান্তই সহজ সরল;

সহস্র বিস্মৃতিরাশি প্রত্যহ যেতেছে ভাসি

তারি দু-চারিটি অশ্রুজল।

নাহি বর্ণনার ছটা, ঘটনার ঘনঘটা

নাহি তত্ত্ব নাহি উপদেশ।

অন্তরে অতৃপ্তি র’বে সাঙ্গ করি’ মনে হবে

শেষ হয়ে হইল না শেষ।

জগতের শত শত অসমাপ্ত কথা যত,

অকালের বিচ্ছিন্ন মুকুল,

অজ্ঞাত জীবনগুলা, অখ্যাত কীর্তির ধূলা

কত ভাব, কত ভয় ভুল

সংসারের দশদিশি ঝরিতেছে অহর্নিশি

ঝর ঝর বরষার মত—

